
Annotatsiya  
Fargʻona viloyati ekoturistik resurs turlarini oʻrganish, uning tabiiy geografik jihatlarini ochib berish hamda ularni 

ekoturizmga yaroqliligini baholashdan iborat. Ushbu ilmiy tadqiqotni amalga oshirishda kvalimetrik tahlil, kompleks tabiiy 
geografik, kuzatuv, qiyosiy ekologik, kartografik, statistik, tizimli tahlil, tabiat komponentlarini miqdoriy tahlil qilish, GIS va 
boshqa metodlardan foydalaniladi. Ekoturizm tushunchasi va dunyo davlatlari tajribasini oʻrganildi, Fargʻona viloyati 
ekoturizm imkoniyatlarini tahlil qilindi, Fargʻona viloyatidagi ekoturistik resurslar baholandi va kartalashtirildi. Turizm 
jamiyatning dam olish ehtiyojlarini qondirishni eng samarali usuli hisoblanadi. Ekoturizm va uning rivojlanishini tabiatdan 
ajralgan va koʻpincha qulay ekologik muhitdan mahrum boʻlgan odamlarning tabiat bilan aloqa qilish, boshqa xalqlarning 
madaniy anʼanalari bilan tanishish, obod landshaftlardan estetik zavq olish istagi bilan izohlanadi.  

Mamlakatimizda va chet ellarda "ekoturizm" tushunchasining taʼriflari juda koʻp, eng qisqasi quyidagi taʼrifdir: 
"Ekoturizm - bu tabiatni bilish bilan bogʻliq boʻlgan va mahalliy aholining manfaatlarini hisobga olgan holda ekotizimlarni 
saqlashga hissa qoʻshadigan turizm turi."  

Soʻnggi yillarda Oʻzbekistonda ekoturizm tobora kengayib bormoqda. Mamlakatimizning eng katta va noyob 
sayyohlik va rekreatsion salohiyati ilmiy asoslangan va maqsadli foydalanishni talab qiladi. Bu koʻp jihatdan 
mamlakatimizga tegishli chunki, oʻrmon va koʻllar, goʻzal tabiiy manzaralari saqlanib qolganligi, sayyohlar uchun juda 
yoqimli boʻlgan noyob tabiiy va madaniy meros obyektlari mavjud.  

Jamiyatning ekoturizmga boʻlgan qiziqishi bilan hududni ushbu ekoturistik faoliyatni rivojlantirish uchun 
yaroqliligi nuqtayi nazaridan nazariy va metodologik jihatlari boʻyicha baholash muammolari haligacha rivojlanmagan.  

Ushbu masala boʻyicha ilmiy ishlarning mualliflari hududning ekoturistik potensialini baholash uchun eng maqbul 
boʻlgan quyidagi usullarni tavsiya etadilar: ekspert baholashidan foydalangan holda kvalifikatsion yondashuv, ballarni 
baholash usuli, sotsiologik soʻrov va kartografik usul. Baholash jarayonida ularning namoyon boʻlish shaklida xilma-xil 
boʻlgan, dam olish faoliyatiga u yoki bu darajada taʼsir koʻrsatadigan omillarni hisobga olish kerak. Shunga koʻra, 
hududning umumiy integral ekoturistik potensialini omil nuqtayi nazaridan koʻrib chiqish kerak.  

Аннотaция 
В исследовательной работе заключается изучении типов экотуристических ресурсов Ферганской 

области, выявлении ее природно-географических аспектов и оценке их пригодности для экотуризма. При 
реализации данного научного исследования используются квалиметрический анализ, комплексный 
естественно-географический, наблюдательный, сравнительно-экологический, картографический, 
статистический, систематический анализ, количественный анализ природных компонентов, ГИС и другие 
методы. Изучены понятие экотуризма и опыт стран мира, проанализированы возможности экотуризма в 
Ферганской области, оценены и картированы ресурсы экотуризма в Ферганской области. Туризм является 
наиболее эффективным способом удовлетворения рекреационных потребностей общества. Экотуризм и 
его развитие объясняется стремлением людей, оторванных от природы и зачастую лишенных 
благоприятной экологической среды, общаться с природой, знакомиться с культурными традициями других 
народов, получать эстетическое удовольствие от богатых ландшафтов. 

В нашей стране и за рубежом существует множество определений понятия «экотуризм», наиболее 
кратким является следующее определение: «Экотуризм – это вид туризма, связанный с природой и 
способствующий сохранению экосистем с учетом интересов местные люди." 

В последние годы в Узбекистане расширяется экотуризм. Самый большой и уникальный туристско-
рекреационный потенциал нашей страны требует научного и целенаправленного использования. Это во 
многом касается и нашей страны, ведь здесь сохранились леса и озера, красивые природные ландшафты, 
есть уникальные объекты природного и культурного наследия, которые очень приятны для туристов. 

При интересе общества к экотуризму проблемы теоретического и методологического аспектов 
оценки пригодности территории для развития этой эко туристской деятельности пока не разработаны. 

Авторы научных работ по данному вопросу рекомендуют как наиболее подходящие для оценки эко 
туристского потенциала территории следующие методы: качественный подход с использованием 

экспертной оценки, метод подсчета баллов, социологический опрос и картографический метод. В процессе 
оценки необходимо учитывать различные по форме проявления факторы, в той или иной степени влияющие 
на досуговую деятельность. Соответственно, необходимо рассматривать общий комплексный эко 
туристический потенциал территории с факторной точки зрения. 

Abstract 
It consists of studying the types of eco-tourism resources in the Fergana region, identifying its natural and 

geographical aspects, and assessing their suitability for ecotourism. When implementing this scientific research, 
qualimetric analysis, complex natural-geographical, observational, comparative-ecological, cartographic, statistical, 
systematic analysis, quantitative analysis of natural components, GIS, and other methods are used. The concept of 
ecotourism and the experience of countries around the world were studied, the possibilities of ecotourism in the Fergana 
region were analyzed, and ecotourism resources in the Fergana region were assessed and mapped. Tourism is the most 
effective way to meet the recreational needs of society. Ecotourism and its development are explained by the desire of 
people, cut off from nature and often deprived of a favorable ecological environment, to communicate with nature, get 
acquainted with the cultural traditions of other peoples, and receive aesthetic pleasure from rich landscapes. 

In our country and abroad, there are many definitions of the concept of “ecotourism”, the most concise is the 
following definition: “Ecotourism is a type of tourism associated with nature and promoting the conservation of 
ecosystems, taking into account the interests of local people.” 

In recent years, ecotourism has been expanding in Uzbekistan. The largest and most unique tourist and 
recreational potential of our country requires scientific and targeted use. This largely applies to our country, because 
forests lakes, and beautiful natural landscapes have been preserved here, and there are unique natural and cultural 
heritage sites that are very pleasant for tourists. 

Given the public interest in ecotourism, the problems of theoretical and methodological aspects of assessing the 
suitability of a territory for the development of this ecotourism activity have not yet been developed. 

The authors of scientific works on this issue recommend the following methods as the most suitable for 
assessing the eco-tourism potential of a territory: a qualitative approach using expert assessment, a scoring method, a 
sociological survey, and a cartographic method. In the assessment process, it is necessary to take into account factors of 
various forms that influence leisure activities to varying degrees. Accordingly, it is necessary to consider the overall 
comprehensive eco-tourism potential of the territory from a factorial point of view. 

 

Kalit so‘zlar: ekologiya, geoekologiya, bioekologiya, urboekologiya, amaliy ekologiya, demoekologiya, inson 
ekologiyasi, ijtimoiy ekologiya, iqtisodiy ekologiya, umumiy ekologiya, turizm, rekreatsiya, tabiiy landshaft, antropogen 
landshaft, tabiiy resurslar, demografik sig‘im. 

Ключевые слова: экология, геоэкология, биоэкология, урбоэкология, прикладная экология, 
демоэкология, экология человека, социальная экология, экономическая экология, общая экология, туризм, 
рекреация, природный ландшафт, антропогенный ландшафт, природные ресурсы, демографический 
потенциал. 

Key words: ecology, geoecology, bio ecology, urban ecology, applied ecology, demoecology, human ecology, 
social ecology, economic ecology, general ecology, tourism, recreation, natural landscape, anthropogenic landscape, 
natural resources, demographic potential. 

 
KIRISH 

Butunjahon turistik tashkilotining hisobotida turizmni barqaror rivojlantirishning 10 ta dasturi 
bayon etilgan boʻlib, unda “ekoturizmni rivojlantirish uchun iqlim oʻzgarishi, chiqindilarni nazorat 
qilish, yerlardan barqaror foydalanish, bioxilma-xillikni va alohida muhofaza etiladigan hududlarni 
saqlash masalalariga alohida eʼtibor berish” lozimligi taʼkidlangan. Shu bois ekoturizmni 
rivojlantirishda ekotizimlarning barqarorligini saqlash, bioxilma-xillikni va tabiat yodgorliklarini 
asrashni ilmiy asosda tashkil etish, ekoturizmni barqaror rivojlantirish strategiyalarini ishlab 
chiqishni taqozo etadi.  

Jahon amaliyotida ekoturizmni rivojlantirishda tabiat yodgorliklari, alohida muhofaza 
etiladigan hududlar, ekotizimlarni muhofaza qilish, tabiiy resurslardan oqilona foydalanishga 
ustuvor ahamiyat berilmoqda.  

Shuningdek, ekoturizmning davriyligini uzaytirish, hududiy tarkibini takomillashtirish, 
komplekslik imkoniyatlarini aniqlash hamda samaradorligini oshirishga alohida eʼtibor berilmoqda.  

Respublikamizda turizm va uning tarmoqlarida (eko, agro, tarixiy, diniy, ekstremal, shop) 
xizmat turlarini shakllantirish, hududlarning tabiiy va ijtimoiy-iqtisodiy imkoniyatlarini hisobga olgan 
holda, koʻp tarmoqli tur firmalar sonini koʻpaytirish va ularning ixtisoslashuvi hamda hududiy 
tarkibini takomillashtirish boʻyicha qator chora-tadbirlar amalga oshirilmoqda. Oʻzbekiston 
Respublikasini rivojlantirishning beshta ustuvor yoʻnalishi boʻyicha Harakatlar strategiyasida “turizm 
industriyasini jadal rivojlantirish, iqtisodiyotda uning roli va ulushini oshirish, turistik xizmatlarni 
diversifikatsiya qilish va sifatini yaxshilash, turizm infratuzilmasini kengaytirish”, hamda 
“odamlarning ekologik xavfsiz muhitda yashashini taʼminlash” yuzasidan muhim vazifalar belgilab 
berilgan. Bu borada, jumladan, Fargʻona viloyati tabiatini ekoturistik imkoniyatlarini aniqlash, tahlil 

qilish, ulardan oqilona foydalanish yoʻllarini koʻrsatish shu kunning dolzarb masalalaridan 
hisoblanadi.  

Oʻzbekiston Respublikasi Prezidentining 2016-yil 2-dekabrdagi PF-4861-son “Oʻzbekiston 
Respublikasining turizm sohasini jadal rivojlantirishni taminlash chora-tadbirlari toʻgʻrisida” gi 
Farmoni, 2018-yil 3-fevraldagi PF-5326-son “Oʻzbekiston Respublikasi turizm salohiyatini 
rivojlantirish uchun qulay sharoitlar yaratish boʻyicha qoʻshimcha tashkiliy chora-tadbirlar toʻgʻrisida” 
gi Farmoni, 2018-yil 6-fevraldagi PQ-3509-son “Kirish turizmini rivojlantirish chora-tadbirlari 
toʻgʻrisida”gi qarori, 2018-yil 7-fevraldagi PQ-3514-son “Ichki turizmni jadal rivojlantirishni 
taʼminlash chora-tadbirlari toʻgʻrisida” gi qarori, “Oʻzbekiston Respublikasida turizmni jadal 
rivojlantirishga oid qoʻshimcha chora-tadbirlar toʻgʻrisida”gi 2019-yil 5-yanvardagi PF-5611-sonli 
Farmoni, Vazirlar Mahkamasining 2019-yil 11-iyun 484-sonli “2019-2028-yillar davrida Oʻzbekiston 
Respublikasida biologik xilma-xillikni saqlash strategiyasini tasdiqlash toʻgʻrisida”gi qarori ijrosini 
taʼminlash hamda mazkur faoliyatga tegishli boshqa meyoriy-huquqiy hujjatlarda belgilangan 
vazifalarni amalga oshirishda ushbu bitiruv malakaviy ishi muayyan darajada xizmat qiladi. 

ADABIYOTLAR TAHLILI VA METODLAR 
Ekoturizmga oid birinchi katta klassik tadqiqotlar gʻarb olimlari tomonidan olib borilgan va bu 

turizmning yangi tarmogʻi sifatida gʻarb mamlakatlarida shakllandi. Tadqiqotchilar orasida David 
Fennel (“Ekoturizm: Kirish.” 2006), Larmanlar alohida ajralib turadi.  

Bundan tashqari, M.A.Hoshimovning “Religioznыe i duxovnыe pamyatniki Sentralnoy Azii” 
(2001), “Velikiy Shelkovыy put i Sentralnaya Aziya” (2005), “Speleoturizm” (2009), “Oʻzbekistonda 
ekologik turizm” (2009), kabi asarlari mavjud.  

R.Hayitboyev, R.Amriddinovlarning “Turizmning maxsus turlari” (2008), R.Hayitboyev, 
A.Sattorovlarning “Turizm marshrutlarini ishlab chikish texnologiyasi” (2009), kabi uslubiy koʻllanma 
hamda maʼruzalar matni turizmni oʻrganishda muxim manba boʻlib xizmat kiladi. Olimlar ushbu 
asarlari orqali turizmda asosiy va maxsus turlar, turizmni rivojlantirish yoʻllari, turistik 
marshrutlarning tasnifi kabi masalalarga oydinlik kiritgan.  

Respublikamizda turizmga boʻlgan munosabat, uni ilmiy tarzda oʻrganish masalasi 2000-
yillardan yanada rivojlandi. Ayniqsa, M.G.Aliyeva, L.G.Hasanovalarning “Organizatsiya 
turisticheskix marshrutov” (2007), M.K.Pardayev, R.Atabayevlarning «Turistik resurslarni taxlil 
qilish va baxolash» (2006) kabi asarlari muxim manba hisoblanadi.  

Soʻngi yillarda turizmning ekoturizm, agroturizm, geoturizm kabi tarmoqlarini nazariy 
asoslarini ilk bor Oʻzbekiston hududlari misolida yaratgan olim prof. A.N.Nigmatovning xizmatlari 
katta.  

A.Nigmatov, N.Shomurotovalar tomonidan kasb-hunar kollejlari uchun “Ekoturizm asoslari” 
(2007) oʻquv qoʻllanmasi nashr etildi. Ushbu qoʻllanmada mualliflar tabiat qoʻyniga sayoxatlar 
uyushtirish, atrof-muxitni muxofaza qilish, tabiiy resurslardan oqilona foydalanish, buzilgan tabiat 
majmualarini qayta tiklashda yuzaga keladigan ekologik munosabatlarni tizimlashtirish, boshqarish 
va tartibga solishning asosiy jixatlarini yoritib berganlar [1].  

A.Nigmatov, B. Kamolovlar (2018) tomonidan Namangan viloyati ekoturizmining hududiylik, 
davriylik va komplekslilik jihatlari oʻrganilgan.  

A.Nigmatov, Sh. Yakubjanovalar (2018) Oʻzbekistonda agroturizmning tabiiy geografik 
jihatlari oʻrganildi [2].  

Biroq, hozirgacha ekotizimlar ekoturizmning alohida bir obyekti, ularning turistik 
imkoniyatlari esa, tadqiqot predmeti sifatida tadqiqotlar amalga oshirilmagan. Xususan, Fargʻona 
viloyatining tabiiy ekotizimlari doirasida ekoturizmni rivojlantirish, turistik imkoniyatlarini aniqlash va 
tumanlar miqiyosida ekoturistik baholash masalalari tadqiq etilmagan.  

NATIJALAR VA MUHOKAMALAR 
Bir qator koʻrsatkichlar boʻyicha Fargʻona viloyati hududining ekologik turizm uchun 

yaroqliligini baholashni taklif qiladi. Dam olish faoliyatini tashkil etishda tabiiy komplekslarga 
boʻlgan talablarni tahlil qilish orqali tuzilgan va joylashtirilgan. Yuqorida tavsiflanganidek 
koʻrsatkichlar tabiiy va ijtimoiy-iqtisodiyga boʻlinadi [4]. 

Bu usulning boshqa usullardan farqi shundaki, hududning tabiiy- hududiy komplekslarini 
oʻrganish obyekt sifatida ishlatilgan, bu ishda maʼmuriy-hududiy tuzilmalar taqqoslash uchun asos 
boʻlgan, chunki bunda ekoturistik salohiyatni hisoblash eng aniqdir. Bunday hisoblash nafaqat bitta 
tuman hududini balki butun viloyat hududini ekoturizm nuqtayi nazaridan baholash qulaydir [7]. 

Baholash usuli ekoturizmda hududlarni baholash koʻrsatkichlaridan foydalangan holda, 
baholash natijasida hududlarga yaroqlilik koʻrsatkichlarini berishni oʻz ichiga oladi. Tadqiqot 

natijalariga koʻra 11 ta koʻrsatkich tahlil qilindi, shunga koʻra Fargʻona viloyatining har bir maʼmuriy-
hududiy boʻlinmasiga ballar berildi. Umumiy ballar asosida har bir hududning ekoturizmni 
rivojlantirishga yaroqliligi toʻgʻrisida yaxlit baho berilgan. 

Baʼzi koʻrsatkichlar ochiq manbalardan toʻplangan maʼlumotlar, xususan: oʻrtacha yillik havo 
harorati, yogʻingarchilik, transport turi boʻyicha aniqlandi va baholandi. 

Koʻrsatkichlarning yana bir qismi uchun maʼlumotni yigʻish va qayta ishlash, shuningdek, 
kartografik va maʼlumotnomalarni raqamlashtirish, shuningdek, kompyuter GIS texnologiyalari 
yordamida har bir koʻrsatkich uchun hududlarning yaroqliligini hisoblash zarur edi. Bunday 
parametrlarga quyidagilar kiradi: gidrografik tarmoqning zichligi, hududning suv miqdori, 
qoʻriqlanadigan hududlar va tabiiy yodgorliklardan uzoqda, magistral yoʻldan uzoqligi. 

Koʻrsatilgan koʻrsatkichlar boʻyicha elektron vektor xaritalarini yaratishni tayyorlash va 
amalga oshirish uchun quyidagi vazifalar qoʻyildi:  

 asosiy kartografik asosni tanlash; 
 asosiy kartografiya bazasini raqamlashtirish; 
 Farg‘ona viloyati hududini maʼmuriy-dududiy bo‘linishdan kelib chiqqan holda hududlarga 

boʼlish; 
 obyektlarni vektorizatsiya qilish va xaritalarga bogʻlash; 
 oʻrganilayotgan obyektlarning maydoni, bufer zonalari va boshqa zarur koʻrsatkichlarni 

hisoblash; 
Hududning ekologik turizmni rivojlantirish uchun yaroqliligi parametrlarining birinchi guruhi 

tabiiyga tegishli. Unga quyidagi omillarning kichik guruhlari kiradi: landshaft qulayligi, iqlim qulayligi, 
kognitiv qiymat. 

Baholash natijalariga ko‘ra, ekoturizmni rivojlantirish uchun Bogʼdod, Oltiariq, Uchko‘prik, 
Furqat, Quva, Toshloq tumanlari va Farg‘ona shahar hududlari “juda qulay” deb baholandi va 10 
ball oldi. O‘zbekiston, Beshariq, So‘x,  

Farg‘ona, Rishton, Qo‘shtepa, Dang‘ara, Yozyovon tumanlari hamda Qo‘qon 
shahar hududlari “qulay” deb baholandi va 8 ball oldi. Buvayda tumani, Marg‘ilon va 

Quvasoy shaharlari esa 4 ball bilan gidrografik tarmoq zichligi boʼyicha “kamroq qulay” deb 
baholandi. 

Hududning suv bilan taʼminlanishini (koʻl va suv omborlar misolida) baholash uchun 
Fargʻona viloyatidagi (viloyat hududida yaqin boʻlgan qoʻshni viloyatdagi koʻl va suv omborlar) 
barcha koʻl va suv omborlar raqamlashtirildi. Har bir koʻl va suv omborlarining perimetri boʻylab 2 
km gacha, 2 dan 4 km gacha, 4 dan 6 km gacha, 6 dan 8 km gacha va 8 km dan ortiq boʻlgan 
bufer zonalar yaratildi. Bufer zonaga kiradigan hududlar koʻl va suv ombor qirgʻoqlari masofasiga 
qarab ekoturizmni rivojlantirish uchun yaroqlilik darajasi bilan belgilandi. U mos ravishda 10, 8, 6, 4 
va 2 ballni tashkil etdi. 

Bundan tashqari, har bir tuman va shahar hududi uchun bufer zonaga kiritilgan hududning 
maydoni hisoblab chiqilgan, har bir bunday zona hududning umumiy maydoniga nisbatan foiz 
nisbati hisoblab chiqilgan va uning umumiy ballari aniqlangan.  

Baholash natijalariga koʻra, Fargʻona viloyatidagi Fargʻona va Margʻilon shaharlarining har 
biri 8 balldan toʻplab, ekologik turizmni rivojlantirish uchun “qulay” deb baholandi. Buvayda, 
Qoʻshtepa, Yozyovon tumanlarining har biri 6 balldan toʻplab, ekologik turizmni rivojlantirish uchun 
“oʻrtacha qulay” deb baholangan boʻlsa, Bogʻdod, Oʻzbekiston, Beshariq, Soʻx, Fargʻona, Oltiariq, 
Uchkoʻprik, Dangʻara, Quva hamda Toshloq tumanlari 4 balldan toʻplab, ekologik turizmni 
rivojlantirish uchun “kamroq qulay” deb baholandi. Ekologik turizmni rivojlantirish uchun “qulay 
emas” deb 2 ball bilan Rishton, Furqat tumanlari hamda Quvasoy va Qoʻqon shaharlari baholandi. 

Hududning iqlim qulayligini baholash uchun harorat va yogʻingarchilikning oʻrtacha yillik 
koʻrsatkichlari hisobga olindi. Ushbu elementar xususiyatlarni yogʻingarchilikning tarqalishi 
konturlari va oʻrtacha yillik haroratning izotermalari boʻyicha baholash uchun Fargʻona viloyati 
hududlarga boʻlindi, ularning har biri reyting shkalasi boʻyicha ekologik turizmni rivojlantirish uchun 
yaroqlilik koʻrsatkichlari boʻyicha ballarga ega boʻldi. Olingan maʼlumotlarga asoslanib, har bir 
maʼmuriy-hududiy birliklar “juda qulay”, “qulay”, “oʻrtacha qulay”, “kamroq qulay”,“qulay emas” kabi 
hududlar foizi hisoblab chiqilgan. Bundan tashqari, ushbu nisbat har bir mintaqaning ekoturizmni 
rivojlantirish uchun yaroqliligi boʻyicha umumiy ball bilan qoʻyildi. 

Fargʻona viloyati hududlarining ekoturizm uchun yaroqliligini tasniflash shkalasi asosida (1-
jadval) biz ularning har birining yakuniy tavsiflarini oldik. Hududning ekoturizmga yaroqliligi oʻn bitta 
parametrlarini baholash natijalariga koʻra, Fargʻona viloyatining 19 ta maʼmuriy-hududiy 

birliklarining har birini baholash natijasida, Farg‘ona viloyati hududi ekoturizmni rivojlantirish uchun 
“qulay” deb tavsiflashimiz mumkin. 

1-jadval 
Fargʻona viloyati maʼmuriy-hududiy birliklarida 11 ta koʻrsatkich boʻyicha umumiy ball 

ko‘rsatkichlari: 
Bogʻdod tumani 70 ball Qoʻqon shahri 80 ball 
Oʻzbekiston tumani 68 ball Furqat tumani 70 ball 
Beshariq tumani 72 ball Qoʻshtepa tumani 66 ball 
Soʻx tumani 60 ball Buvayda tumani 72 ball 
Fargʻona tumani 76 ball Dangʻara tumani 68 ball 
Rishton tumani 66 ball Yozyovon tumani 56 ball 
Oltiariq tumani 74 ball Quva tumani 68 ball 
Uchkoʻprik tumani 72 ball Toshloq tumani 70 ball 
Quvasoy shahri 64 ball Margʻilon shahri 70 ball 
Fargʻona shahri 84 ball   

 
Agar biz baholashni tabiiy va ijtimoiy-iqtisodiy koʻrsatkichlarga boʻlish nuqtayi nazaridan 

qarasak, tabiiy omillar boʻyicha eng maqbul boʻlgan hududlar: Fargʻona shahri (44 ball) va Fargʻona 
tumani (40 ball), ijtimoiy-iqtisodiy omillarga koʻra, Qoʻqon (46 ball), Fargʻona (40 ball), va Margʻilon 
(40 ball) shaharlari hamda Bogʻdod (40 ball), Buvayda (40 ball) tuman hududlari koʻproq mos 
keladi (2-jadval). 

2-jadval 
Fargʻona viloyati hududining ekoturizmni rivojlantirish uchun yaroqliligini tasniflash 

shkalasi 
 

0 dan 22 ballgacha Qulay emas 
22 dan 44 ballgacha Kamroq qulay 
44 dan 66 ballgacha Oʻrtacha qulay 
66 dan 88 ballgacha Qulay 

88 dan 110 ballgacha Juda qulay 
 

XULOSA 
Oʻzbekistonda ekoturizm tobora kengayib bormoqda. Mamlakatimizning eng katta va noyob 

sayyohlik va rekreatsion salohiyati ilmiy asoslangan va maqsadli foydalanishni talab qiladi. Bu koʻp 
jihatdan mamlakatimizga tegishli chunki, oʻrmon va koʻllar, goʻzal tabiiy manzaralari saqlanib 
qolganligi, sayyohlar uchun juda yoqimli boʻlgan noyob tabiiy va madaniy meros obyektlari mavjud.  

Jamiyatning ekoturizmga boʻlgan qiziqishi bilan hududni ushbu ekoturistik faoliyatni 
rivojlantirish uchun yaroqliligi nuqtayi nazaridan nazariy va metodologik jihatlari boʻyicha baholash 
muammolari haligacha rivojlanmagan.  

Ushbu masala boʻyicha ilmiy ishlarning mualliflari hududning ekoturistik potensialini 
baholash uchun eng maqbul boʻlgan quyidagi usullarni tavsiya etadilar: ekspert baholashidan 
foydalangan holda kvalifikatsion yondashuv, ballarni baholash usuli, sotsiologik soʻrov va 
kartografik usul. Baholash jarayonida ularning namoyon boʻlish shaklida xilma-xil boʻlgan, dam 
olish faoliyatiga u yoki bu darajada taʼsir koʻrsatadigan omillarni hisobga olish kerak. Shunga koʻra, 
hududning umumiy integral ekoturistik potensialini omil nuqtayi nazaridan koʻrib chiqish kerak.  

Ushbu ishda Fargʻona viloyatining ekoturizmni rivojlantirish uchun ekoturistik imkoniyatlarini 
baholash uchun kartografik usul bilan omillarni baholab birlashtirish usulidan foydalanilgan. 
Baholashda biz hududning ekoturizm uchun yaroqliligini tavsiflovchi koʻrsatkichlardan foydalandik. 
Tabiiy sharoitga koʻra, bu landshaft va iqlim qulayligi, hududning kognitiv qiymati. Ijtimoiy-iqtisodiy 
sharoitlarga koʻra, bu transport, ekologik holatlardir.  

Ushbu ishning vazifalarini hal qilish uchun GIS texnologiyalaridan foydalanib, quyidagi 
obyektlar raqamlashtirildi va baholandi: daryo tarmogʻi, koʻllar, magistral yoʻllar, alohida muhofaza 
etiladigan hududlar va tabiiy yodgorliklar. Faktor xaritalari asosiy kartografik bazaning qatlamlari, 
topografik xaritalar va hududning maʼmuriy-hududiy boʻlinmasining xaritalari yordamida yaratilgan. 
Ularni yaratish uchun oʻrganish sohasida jamoat mulki boʻlgan kartografik, adabiy, maʼlumotnoma, 
fond materiallari jalb qilindi.  

Amalga oshirilgan ishlar natijasida 11 ta faktor xaritalari yaratildi, ulardan 6 tasi tabiiy 
sharoitlarni baholash uchun, 5 tasi ijtimoiy-iqtisodiy xaritalar. Faktor xaritalarida taʼkidlangan har bir 

obyekt miqdoriy yoki sifat koʻrsatkichi bilan tavsiflangan, ularning har biri tegishli omil xaritasining 
atributlar jadvalida keltirilgan.  

Umuman olganda, Fargʻona viloyatining dam olish imkoniyatlarini baholash jarayonida 
Fargʻona viloyatining har bir maʼmuriy-hududiy birliklari uchun oʻn bitta tabiiy va ijtimoiy-iqtisodiy 
koʻrsatkichlar baholandi. Ekologik-geografik baholash natijalari ogʻzaki shaklda, baholash 
natijalarining sifat koʻrsatkichlari orqali, shuningdek raqamli nuqtayi nazardan berilgan. Tahlildan 
soʻng barcha fikrlar sarhisob qilindi va ekoturizmni rivojlantirish uchun eng mos hududlar aniqlandi.  

Fargʻona viloyati maʼmuriy-hududiy birliklarining ekoturizm uchun yaroqliligini kompleks 
baholash natijasida har bir maʼmuriy-hududiy birliklarlar ekoturizmni rivojlantirish uchun "qulay" deb 
baholandi.  

Tabiiy omillar boʻyicha eng maqbul boʻlgan hududlar: Fargʻona shahri (44 ball) va Fargʻona 
tumani (40 ball), ijtimoiy-iqtisodiy omillarga koʻra, Qoʻqon (46 ball), Fargʻona (40 ball), va Margʻilon 
(40 ball) shaharlari hamda Bogʻdod (40 ball), Buvayda (40 ball) tuman hududlari yuqori ballar bilan 
baholandi. 

